
«Es Tuubegschichtli»

Strophe 1
Es dänkt emou dr Tuubemaa 
die Tuubefrou wett i gärn ha. 
Do rüeft är flyssig guru guruu, 
die schönschti die bisch du jo du! 
Guru, guru, guru, guru, guru, guruu! 

Strophe 2
He jo dänkt do die Tuubefrou, 
dä Tuubemaa dä gfaut mir ou! 
Hilf mit, i boue grad es Näscht,  
bring du mir Stäckli und au Äscht! 
Guru, guru, guru, guru, guru, guruu!

Strophe 3
Si häufe nang, das isch doch klar, 
und s’Näschtli das wird wunderbar,  
und gly scho si zwöi Eier drin, 
es schlüpfe drus zwöi Tuubeching. 
Guru, guru, guru, guru, guru, guruu! 

Strophe 4
Das Tuubegschichtli isch verby, 
und aui si ganz glücklech gsi, 
und mir, mir wüsse ou werum: 
enanger häufe isch nid dumm! 
Guru, guru, guru, guru, guru, guruu! 

